
ESTRATEXIAS DE ANIMACIÓN Á LECTURA BEN CARE SANTOS

LIBRO: Ben



OBXECTIVOS XERAIS

ORIENTACIÓNS

As actividades propostas poden traballarse con distintos graos de ampliación  
en función dos intereses do grupo, ou do profesor, e están baseadas nas rutinas de 
pensamento e no traballo cooperativo.

As rutinas de pensamento son estruturas coas que os alumnos, dunha maneira 
individual ou colectiva, inician, discuten e xestionan o seu pensamento á vez 
que descobren modelos de conduta que permiten utilizar a mente para xerar  
pensamentos, reflexionar e razoar. 

A aprendizaxe cooperativa é un método baseado no traballo en equipo dos 
estudantes. Inclúe diversas técnicas coas que os alumnos traballan conxuntamente 
para lograr determinados obxectivos comúns dos que son responsables todos os 
membros do equipo. 

A lectura desta novela pode dar pé ao traballo destes temas:

v A familia.

v A amizade.

v A solidariedade.

v As desigualdades sociais.

v A tolerancia.

É importante que o profesor promova un bo clima na aula onde se respire confianza e 
respecto por todas as opinións expostas polos alumnos.

ESTRATEXIAS DE ANIMACIÓN Á LECTURA

* Promover o hábito da lectura.
* Potenciar o gusto pola estética.
* Fomentar a empatía.
* Desenvolver a expresión oral e escrita.
* Fomentar a capacidade crítica.
* Potenciar as habilidades sociais necesarias para traballar en grupo.
* Aplicar técnicas dixitais.

BEN  CARE SANTOS



Antes da lectura: «VEXO, PENSO, PREGÚNTOME»

ACTIVIDADE 1:

OBXECTIVOS XERAIS

ACTIVIDADE

ESTRATEXIAS DE ANIMACIÓN Á LECTURA

Nesta rutina de pensamento o profesor amosaralle ao grupo a fotografía da portada do libro.

Pediráselles aos alumnos que a observen e que, de modo individual, respondan as seguintes  

cuestións:  

* Que é o que ves na portada?  

* Que é o que pensas diso?

* Que te preguntas sobre a imaxe que estás vendo?

Para responder as preguntas proporcionaráselles unha ficha preparada para que poidan completala. 

BEN CARE SANTOS

* Motivar á lectura do libro.
* Fomentar a capacidade crítica e de formular hipóteses.
* Traballar a expresión oral e escrita.

VEXO
Que é o que observo?

PENSO
Que creo que significa?

PREGÚNTOME
Que dúbidas teño?



Tras finalizar a tarefa individual realizarase a posta en común. É conveniente que os alumnos 

empecen sempre as frases con “vexo...”, “penso...”, “pregúntome…”.

En caso necesario, durante a posta en común, o profesor axudaralles aos alumnos a reformular os seus 

pensamentos e a organizalos de modo coherente.

ORIENTACIÓNS

ESTRATEXIAS DE ANIMACIÓN Á LECTURA BEN CARE SANTOS

ESTRATEXIAS DE ANIMACIÓN Á LECTURA

Antes da lectura: «PENSA E COMPARTE» 

Esta rutina de pensamento pretende activar o razoamento e a argumentación nos alumnos.

Formularase a seguinte cuestión, que aparecerá ao iniciar a lectura do libro: «Que queda daqueles  

a quen quixemos, cando morreron?». 

Cada alumno fará unha breve reflexión individual, que anotará nun papel. Posteriormente, por 

parellas, comentarán e dialogarán sobre iso. 

Logo, levarase a cabo a reflexión con todo o grupo comentando as distintas interpretacións e puntos 

de vista. 

ACTIVIDADE 2:

OBXECTIVOS XERAIS

* Promover a reflexión e a análise.
* Fomentar a interacción mutua.
* Potenciar o respecto polas distintas opinións.

ACTIVIDADE

BEN CARE SANTOS

Sería conveniente que o docente lles lembre aos estudantes que cómpre que se escoiten uns aos outros 

e que se formulen preguntas mutuamente. 

Unha forma de asegurar que os estudantes estean atentos ao que din os compañeiros é que teñan que 

expoñer, non as súas reflexións, senón as do seu compañeiro/a. 

ORIENTACIÓNS



Durante a lectura: «RICARD SALVAT» 

Na novela, un dos centros educativos nos que estudou Ben chámase Ricard Salvat.

Nesta actividade dividirase o grupo clase en grupos reducidos de 4 ou 5 alumnos, de modo que lles sexa máis 

doado organizarse e establecer pautas de traballo.

Pedirase que cada grupo elabore unha presentación dixital sobre Ricard Salvat. Para iso poderán consultar 

distintas fontes de información e así elaborar as súas presentacións.

Tras finalizar a preparación da presentación dixital levarase a cabo unha pequena exposición ante os demais 

compañeiros. Sería conveniente que non exceda os 10 minutos de duración.

Por último, os grupos puntuarán de 0 a 5 estes aspectos:

ACTIVIDADE 3:

ACTIVIDADE

ESTRATEXIAS DE ANIMACIÓN Á LECTURA BEN CARE SANTOS

OBXECTIVOS XERAIS

* Potenciar as habilidades sociais necesarias para traballar en grupo.
* Desenvolver a expresión oral e escrita. 
* Potenciar o gusto pola estética. 
* Aplicar técnicas dixitais.

ÍTEMS

DESEÑO

VOCABULARIO

CAPACIDADE DE SÍNTESE

ORIXINALIDADE

EXPRESIÓN

FLUIDEZ

RECURSOS

PUNTUACIÓN

ESTRATEXIAS DE ANIMACIÓN Á LECTURA BEN CARE SANTOS

O profesor deixará tempo dabondo para que os grupos poidan preparar as súas exposicións.

Se o cre conveniente, o profesor pode engadir outros ítems na táboa de avaliar.

ORIENTACIÓNS

ESTRATEXIAS DE ANIMACIÓN Á LECTURA BEN CARE SANTOS

Durante a lectura: «A IMAXE» 

No capítulo titulado “Piscina”, Ben fai alusión a un can caniche que é tratado con moita consideración 

por parte do seu amo.

Esta rutina consiste en observar a seguinte imaxe durante 30 segundos para despois elaborar unha 

listaxe de dez palabras ou frases sobre o que lles suxire. A listaxe elaborarase individualmente.

Posteriormente, farase unha posta en común cos demais compañeiros. Elaborarase de novo, en grupo, 

unha listaxe de dez elementos segundo o que lles escoitasen aos seus compañeiros na posta en común 

e crean importante destacar.

ACTIVIDADE 4:

ACTIVIDADE

OBXECTIVOS XERAIS

* Desenvolver a capacidade de observación.
* Fomentar a expresión oral.
* Potenciar as habilidades sociais necesarias para traballar en grupo.

O profesor cronometrará o tempo da observación da imaxe, que se realizará sen interrupcións.

Pódese traballar con toda a clase, en grupos pequenos ou individualmente.

Esta actividade pode desenvolverse coa imaxe proposta ou con calquera outra relacionada co libro que 

o profesor considere oportuno analizar.

ORIENTACIÓNS



Despois da lectura: «VERDADEIRO OU FALSO» 

Nesta actividade propónselles aos alumnos organizar un concurso relacionado co libro que leron. 

Dividirase a clase en dous grupos, que terán que elaborar un número determinado de afirmacións 

(de dez a quince) relacionadas coa trama da novela.

Os grupos iranse alternando para expoñer as súas afirmacións, e o outro grupo terá que dicir en 

cada caso se a afirmación é verdadeira ou falsa.

No encerado iranse anotando os acertos de cada grupo para, despois de finalizar o xogo, poder 

constatar cal é o equipo gañador.

Para responder haberá un tempo determinado (o profesor determinará este tempo e encargarase 

de controlalo).

Os membros dos equipos poderán consensuar a resposta, pero só se aceptará unha resposta por 

equipo. 

Cada un dos equipos escollerá un voceiro/a, que será o encargado de comunicar a resposta elixida 

polo grupo.

ACTIVIDADE 5:

ACTIVIDADE

ESTRATEXIAS DE ANIMACIÓN Á LECTURA BEN CARE SANTOS

OBXECTIVOS XERAIS

* Potenciar as habilidades sociais necesarias para traballar en equipo.
* Fomentar a capacidade de reflexión.
* Potenciar a expresión oral e a capacidade argumentativa.

O profesor/a deixará tempo dabondo para que os grupos poidan preparar as súas afirmacións. 

Tamén velará polo cumprimento das normas do concurso, que el mesmo lles expuxo aos alumnos antes 

de iniciar o xogo.

ORIENTACIÓNS



Despois da lectura: «ADAPTACIÓN TEATRAL» 

Tras finalizar a lectura do libro agruparase os alumnos en subgrupos. Estes terán que preparar a 

representación teatral dalgún dos capítulos do libro. 

Cumprirá confeccionar o guión da obra, a escenificación, o vestiario… Ademais, terán que escoller 

a música para a representación.

Cada grupo representará a súa obra ante os compañeiros de clase.

Para levar a cabo esta actividade o profesor ten que planificar de que tempo se vai dispoñer tanto 

para a preparación como para a execución da actividade.

ACTIVIDADE 6:

ACTIVIDADE

ESTRATEXIAS DE ANIMACIÓN Á LECTURA BEN CARE SANTOS

OBXECTIVOS XERAIS

* Promover a expresión oral e escrita.
* Potenciar a creatividade e a imaxinación.
* Potenciar o traballo en grupo.
* Desenvolver o gusto pola estética.

O capítulo pode elixirse libremente ou estar determinado polo profesor. 

Unha actividade interesante tamén sería que todos os grupos representasen o mesmo capítulo para así 

poder comparar as distintas interpretacións e postas en escena dun mesmo relato. 

ORIENTACIÓNS


